
O 2020 foi un ano diferente para to-
dos e todas, incluído o sector edu-

cativo que viu como a chegada da CO-
VID-19 levou a ter que mudar o traballo 
diario dos centros cara os fogares do 
alumnado e as aulas virtuais.

A tecnoloxía estase a volver imprescin-
dible e as necesidades de dixitalización 
vólvense cada vez máis urxentes. Posi-
blemente a presencialidade non vai (nin 
debe) ser substituída nunca, pero pare-
ce que estes novos complementos veñen 
para quedarse e converterse en chave 
básica do ensino.

A urxencia para adaptarse á nova realida-
de, parte dun evidente atraso na dixitali-
zación do mundo educativo. A pandemia 
acentuou tamén as diferencias existentes 
entre o profesorado formado no empre-
go destas ferramentas e aquel que non 
o estaba. Porén, este atraso non debería 
propiciar a toma de decisións precipita-
das, deixándonos convencer pola ferra-
menta máis atractiva, que aproveite esta 
pandemia para asaltar a nosa comunida-
de educativa. Cómpre analizar en profun-
didade e con moito coidado as opcións 
dispoñibles xa que errar nesta decisión, 
pode ser un lastre durante moitos anos.

SERVIZOS GRATUÍTOS?

A tecnoloxía non é neutral, faise con unha 
intención. Dende a “crise das .com” aló 
polo ano 2000, moitas empresas tec-
nolóxicas cambiaron o seu modelo de 
negocio ofrecendo servizos sen custe 
económico (como email, almacenamen-
to, vídeos, etc) a cambio de información.

O seu negocio é a publicidade dixital, 
polo que buscan aprender todo o que 
poidan sobre a nosa personalidade e os 
nosos gustos co fin de coñecernos in-
cluso mellor do que nos coñecemos nós 
mesmos. O obxectivo? Influír en nós para 
que merquemos máis ou sexamos total-
mente dependentes ou incluso adictos a 
ditas plataformas.

Estas tecnolóxicas ofertan servizos de 
xeito “gratuíto” e en xeral de gran ca-
lidade. Isto non nos fai dubidar? Se no 
mundo real, unha gran empresa editorial 
nos ofrecera de xeito gratuíto tódolos li-
bros educativos, non leríamos con moitas 
sospeitas os termos do contrato?

Isto en tecnoloxía é o día a 
día. A cambio do uso dun ser-
vizo gratuíto, nin tan sequera 
lemos os termos de uso des-
tas plataformas, que en moi-
tos casos como por exemplo 
nos de Microsoft Office 365, 
indican claramente que lles 
cedemos o uso de toda a in-
formación que almacenemos 
nas súas plataformas. Poden 
modificala, eliminala ou utili-
zala con calquera fin, incluídos 
fins comerciais. A pesar disto 
tanto a Consellería de Educa-
ción, como as universidades 
galegas están promovendo o 
uso destas plataformas.

Por outro lado, empresas 
como Facebook ou Google 
actúan como mediadoras, que 
deciden que contido podemos 
ver e cal non. Diversos estudos 
demostran que estar expos-
to a determinados algoritmos 
de recomendación é prexudi-
cial. Por exemplo está estuda-
do que as recomendacións do 
algoritmo de Youtube radicali-
zan os pensamentos (Roose, 9 
de xuño de 2013). Do mesmo 
xeito, temos tamén estudos 
que vinculan o uso de máis de 
3  horas ao día en redes sociais 
por parte de adolescentes en 
EEUU, con un maior risco de 
enfermidades mentais (Kira, 
Kenneth, Kayla, et al., 14 de 
xuño de 2019).

As propias compañías teñen 
publicado estudos eticamen-
te reprobables nos que re-
coñecen como, grazas a esta 
información que lles propor-
cionamos de xeito gratuíto, 
son capaces mesmo de influír 
nas nosas emocións, poñén-
donos tristes ou enfadados a 
súa conveniencia (Booth, 30 
de xuño de 2014). Ademais, 
practicamente todas estas em-
presas tecnolóxicas acumulan 
centos de multas millonarias 
por violar as lexislacións de 

protección de datos (Guimón, 
4 de setembro de 2019).

Tendo en conta isto, podemos 
fiarnos de como xestionan os 
nosos datos?

DIÑEIRO PÚBLICO, CÓDIGO 
PÚBLICO

As aplicacións informáticas 
constrúense en base a instru-
cións de código, encargadas 
de indicarlle ao software como 
debe funcionar, algo similar 
aos planos dunha casa. É im-
portante ter acceso a eses pla-
nos co fin de comprobar que a 
casa está correctamente dese-
ñada, e en caso de querer fa-
cer calquera cambio nela, é 
preciso coñecer por onde pa-
san os tubos da calefacción 
para non rompelos.

No caso do software é similar, 
o código pode ser libre: é po-
sible velo, modificalo e inclu-
so distribuír ese cambios para 
colaborar no seu desenvolve-
mento, ou por outra banda, 
pode ser privativo: unicamen-
te a empresa que o crea ten 
acceso a el, e non é posible 
nin tan sequera ver como está 
feito e como funciona.

O problema é que a maioría 
destas plataformas, ofrecen 
solucións baseadas en códi-
go fonte privativo, código que 
non pode ser modificado nin 

adaptado ás necesidades dos 
centros, nin tan sequera se 
pode auditar: non podemos 
saber a ciencia certa o que es-
tán a facer coa información 
que nelas introducimos.

Segundo a iniciativa “Public 
Money? Public Code!” (public-
code.eu/es) da Free Software 
Foundation Europe, os cartos 
públicos deben ser investidos 
en aplicacións con código pú-
blico e auditable, aplicacións 
que permitan facilmente ser 
adaptadas aos nosos intereses 
particulares sen depender dos 
intereses de grandes multina-
cionais estranxeiras.

Polo tanto se temos unha ne-
cesidade concreta e utilizamos 
unha plataforma de código li-
bre, sempre será posible con-
tratar a unha empresa local 
para facer unha adaptación do 
software e engadir dita nece-
sidade, aínda que o provedor 
principal da plataforma non o 
vaia facer.

Cando utilizamos unha plata-
forma privativa isto non é po-
sible: dependemos totalmente 
do que queira facer a empresa 
que a proporciona. Neste caso 
non somos donos do software, 
e non podemos adaptar nada, 
máis aló do que a compañía 
permita.

plemente para que o custe das 
licencias de Windows e Office, 
que manteñen dende fai anos, 
non aumente.

De feito, compañías como 
Microsoft, Google ou Apple 
están a ser investigadas e mul-
tadas pola Unión Europea por 
utilizar este tipo de prácticas 
coa fin de afianzarse na súa 
posición de poder e eliminar a 
toda a competencia (Porteiro, 
15 de novembro de 2020). 

Os cartos públicos non se de-
berían investir en atarnos a 
tecnoloxías que non contro-
lamos, e como profesionais e 
membros da comunidade edu-
cativa, consideramos que tam-
pouco deberíamos fomentar o 
uso deste tipo de tecnoloxías. 
O alumnado debe ser forma-
do en afrontar problemas e 
obter coñecemento para ser 
independente, non en apren-
der atado á tecnoloxía privati-
va dunha empresa.

E QUE PODEMOS FACER?

O primeiro é negarnos por 
completo a utilizar este tipo 
de ferramentas que non sexan 
libres nin respectuosas coa 
privacidade. Debemos usar 
as ferramentas oficiais que es-
tean baseadas en código libre, 
como por exemplo o Mood-
le que ofrece a Consellería 
de Educación. Tamén debe-
mos reclamar que se invista 
en mellorar esas ferramentas 
en lugar de externalizalas nun 
servizo privativo como os ofre-
cidos por estas multinacionais.

Se estas solucións veñen im-
postas dende os centros ou 
dende a Consellería, podemos 
presentar queixas formais e 
non asinar os consentimentos 
de cesión de datos para o seu 
uso. Doutro xeito, estariamos 
literalmente regalando a vida 
privada do noso alumnado.

Así mesmo é importante ex-
plicar que as nosas protestas 
non son un capricho senón a 
defensa duns dereitos impor-
tantes para toda a comunida-
de educativa e a cidadanía en 
xeral. Por iso é tamén relevan-
te o labor de concienciación.

Para estar informado do que 
está a pasar no campo da pri-
vacidade e da soberanía tecno-
lóxica, e poder concienciarnos 
e concienciar ao resto de per-
soas, temos moitos recursos. 
Por exemplo dende a asocia-
ción Trackula publicamos de 
forma quincenal a newsletter 
Techtopias (techtopias.com) 
con noticias do mundo da pri-
vacidade. Ademais, na nosa 
web (trackula.org/es/page/re-
sources) fixemos unha peque-
na recopilación de aplicacións 
alternativas ás tradicionais e 
recursos similares, que poden 
ser de interese.

Outra opción para estar infor-
mado, sería o podcast #Nada-
QueEsconder (blog.iuvia.io/

SERVIZOS QUE NOS ATAN 
POR ANOS

Dende fai anos, e sen querer, 
promovemos tecnoloxías pri-
vativas como Microsoft Win-
dows, que se instalou nas 
nosas administracións públicas 
aló polos anos 90. Un xigante 
que nos atou a non coñecer al-
ternativas, ofertándonos bos 
servizos a prezos moi econó-
micos e aos que unha vez es-
tás subordinado, é moi difícil 
abandonar.

As diversas administracións in-
visten grandes cantidades de 
diñeiro en licenzas de softwa-
re que a cada ano que pasa 
soben máis de prezo, xa que 
tratar de abandonalas é un tra-
ballo moi complexo. Incluso 
moitas administracións vense 
na obriga de contratar servizos 
extra como os de email ou de 
almacenamento na nube, sim-

PUBLICIDADE

tag/podcast). Nel os compa-
ñeiros e compañeiras de IUVIA 
fan unha análise de temas de 
actualidade dende o punto de 
vista da privacidade, dun xeito 
moi didáctico.

Tamén é posible tratar de 
apoiarse en grupos que traba-
llan pola soberanía tecnolóxica 
na educación como GALPon 
así como nas múltiples asocia-
cións de software libre da nosa 
comunidade como GPUL, Bri-
colabs ou Ghandalf na Coru-
ña, Melisa en Melide, Makers 
Lugo en Lugo, LibreTeo no 
concello de Teo ou O Zulo en 
Mugardos entre outras.

Por último hai outros colec-
tivos máis enfocados na pri-
vacidade como somos en 
Trackula (trackula.org/es) ou 
tamén existen programas pú-
blicos enfocados na formación 
e na divulgación como Ciber-
cooperantes (is4k.es/progra-

mas/cibercooperantes) do 
Incibe.

As institucións teñen a obri-
ga de defender a privacidade 
do noso alumnado utilizan-
do ferramentas éticas, pero 
é o noso deber esixilo, debe-
mos poñer este tema enriba 
da mesa.

É o momento de organizar 
charlas para concienciar ás fa-
milias e ao profesorado; de 
proxectar un documental so-
bre as tecnoloxías persuasivas 
como por exemplo “El dilema 
de las redes” e abrir un deba-
te; de tratar de mover o gru-
po de Whatsapp co resto de 
pais e nais, cara unha platafor-
ma alternativa como Signal. En 
definitiva, de xuntarnos para 
reclamar os nosos dereitos 
dixitais. Entre todos podemos 
facer un mundo mellor para as 
xeracións futuras. 

